
Լոս Անջելեսի Շրջանում շատ վայրեր կարող են գործել առանց սոցիալական 

հեռավորության պահպանման կամ տարածքի զբաղվածության սահմանափակումների: 

Այնուամենայնիվ, բոլորը պետք է դիմակ կրեն փակ հանրային վայրերում գտնվելիս՝ 

անկախ իրենց պատվաստման կարգավիճակից: Սա պայմանավորված է համայնքում 

COVID-19-ի շարունակական և լայնածավալ տարածմամբ և Դելտա ենթատեսակի աճող 

առկայությամբ, որն ավելի հեշտությամբ է տարածվում: Մինչ մարդիկ զբաղվում են իրենց 

առօրյա գործունեությամբ, կարևոր է քայլեր ձեռնարկել ապահով լինելու համար: 
 

Փակ վայրերում դիմակ կրեք՝ անկախ ձեր պատվաստման 

կարգավիճակից 

Լոս Անջելեսի Շրջանի Առողջապահության Պատասխանատուի Հրամանի համաձայն՝ 

ձեզնից պահանջվում է դիմակ կրել Լոս Անջելեսի Շրջանի բոլոր փակ հանրային 

հաստատություններում, վայրերում, հավաքույթների ժամանակ, ինչպես նաև հանրային 

և մասնավոր բիզնեսներում: 

 

o Թույլատրվում է հանել դիմակը, երբ դուք՝ 

 Ակտիվորեն ուտում կամ խմում եք՝ նստած կամ կանգնած հատուկ վայրում, 

ինչպես օրինակ՝ սեղանի կամ բարի (counter) մոտ. 

 Միայնակ գտնվում եք առանձին սենյակում կամ աշխատասենյակում. 

 Ցնցուղ եք ընդունում կամ լողում եք. 

 Կատարում եք կամ ստանում եք անձնական հիգիենայի կամ խնամքի 

ծառայություն (ինչպես օրինակ՝ դեմքի խնամք կամ սափրում), ինչը 

հնարավոր չէ անել առանց դիմակը հանելու: 

o Կան որոշ մարդիկ, որոնք չպետք է դիմակ կրեն, ինչպես օրինակ՝ 2 տարեկանից 

փոքր երեխաները, որոշակի առողջական խնդիրներ կամ հաշմանդամություն 

ունեցող մարդիկ և այն անձինք, որոնց իրենց բժշկական ծառայություններ 

տրամադրողը կարգադրել է չկրել դիմակ: 2-ից 8 տարեկան երեխաները պետք է 

դիմակ կրեն միայն մեծահասակի հսկողության ներքո: Դիմակներ կրելու վերաբերյալ 

լրացուցիչ տեղեկությունների համար այցելեք՝ ph.lacounty.gov/masks: 

o Եթե դուք հանդիսանում եք Լոս Անջելեսի Շրջանում գտվող աշխատավայրի 

աշխատակից, դուք պետք է դիմակ կրեք, անգամ եթե դա չի պահանջվում 

Cal/OSHA-ի COVID-19-ի Կանխարգելման՝ Արտակարգ Իրավիճակների 

Ժամանակավոր Չափանիշներով (ETS): Սա պայմանավորված է նրանով, որ դուք 

պետք է հետևեք Շրջանի Առողջապահության Պատասխանատուի Հրամանում 

ընդգրկված դիմակներին վերաբերող ավելի խիստ պահանջներին: Որոշ 

աշխատակիցներ կարող են ազատվել դիմակ կրելուց հատուկ իրավիճակներում, եթե 

տեղում կիրառվում են անվտանգության ապահովման այլ միջոցառումներ: Տե՛ս 

http://www.publichealth.lacounty.gov/
http://www.publichealth.lacounty.gov/
http://publichealth.lacounty.gov/media/Coronavirus/docs/HOO/HOO_SaferReturnWorkCommunity.pdf
http://publichealth.lacounty.gov/acd/docs/COVIDMasksArmenian.pdf
https://www.dir.ca.gov/dosh/coronavirus/ETS.html
https://www.dir.ca.gov/dosh/coronavirus/ETS.html

COVID-19-ի Կանխարգելում Հանրային Վայրերում 

 

Առողջապահության Պատասխանատուի Հրամանը և Լավագույն Գործողությունները 

Բիզնեսների Համար կայքերը՝ աշխատատեղերին վերաբերող պահանջների մասին 

մանրամասների համար: 

 

Հետևեք բիզնեսի կամ հաստատության կողմից սահմանված 

կանոններին 

Ձեզնից պահանջվում է դիմակ կրել բացօթյա վայրերում, եթե դա հանդիսանում է տվյալ 

վայրի քաղաքականությունը: 

Բիզնեսները, աշխատավայրերը և համայնքային կազմակերպությունները կարող են տեղում 

ունենալ այլ կանոններ անձնակազմի, այցելուների և համայնքի անվտանգության համար: 

Օրինակ՝ 

o Որոշ գործողություններ և միջոցառումներ կարող են պահանջել նախնական 

ամրագրում, տոմսի նախօրոք գնում կամ կարող են ընդունել վճարումը միայն 

անհպում վճարման տարբերակներով: 

o Որոշ մարզական կենտրոններ կարող են որոշել նվազեցնել տարածքի 

զբաղվածությունը կամ սահմանափակել ֆիթնես-դասարաններում մարդկանց 

քանակը: 

o Ռեստորանները և տոմսերով մուտք պահանջող միջոցառումները, հնարավոր է, որ 

ունենան սահմանափակ նստատեղեր: 

o Շատ մեծ միջոցառումները կարող են պահանջել մասնակիցներից COVID-19-ի թեստ 

հանձնել կամ ներկայացնել պատվաստման մասին ապացույց: Գնալուց կամ տոմս 

գնելուց առաջ պայմանները ճշտեք կազմակերպիչների հետ: 
 

Բոլոր այցելուները պետք է հետևեն հրապարակված կանոններին: 

 

Կիրառեք հետևյալ լավագույն գործողությունները, հատկապես 

եթե ամբողջովին պատվաստված չեք 

Կրեք դիմակ խիտ մարդաշատ բացօթյա վայրերում. 

o Սա ներառում է հերթում սպասելը, օրինակ՝ տարածք մուտք գործելու, այն լքելու, 

պետքարանից օգտվելու կամ սնունդ կամ ըմպելիք գնելու համար: Սա խստորեն 

խորհուրդ է տրվում: 
 

Կրեք կրկնակի դիմակ կամ շնչառական սարք, եթե շարունակական սերտ շփում ունեք այլ 

անձանց հետ, որոնք, հնարավոր է՝ ամբողջովին պատվաստված չեն: 

o Դիտարկեք <<կրկնակի դիմակ կրելու>> (վիրաբուժական դիմակի վրայից կտորե դիմակ 

կրելը) կամ շնչառական սարք (օր.՝ N95 կամ KN95) կրելու տարբերակը՝ ավելի բարձր 

մակարդակի պաշտպանության համար: Սա հատկապես կարևոր է, եթե դուք 

ամբողջովին պատվաստված չեք և գտնվում եք փակ կամ մարդաշատ բացօթյա 

վայրում: 

http://www.publichealth.lacounty.gov/
http://www.publichealth.lacounty.gov/
http://publichealth.lacounty.gov/media/Coronavirus/docs/HOO/HOO_SaferReturnWorkCommunity.pdf
http://publichealth.lacounty.gov/acd/ncorona2019/docs/BestPracticesBusinessesArmenian.pdf
http://publichealth.lacounty.gov/acd/ncorona2019/docs/BestPracticesBusinessesArmenian.pdf
http://publichealth.lacounty.gov/acd/docs/COVIDMasksArmenian.pdf

Պահպանեք սոցիալական հեռավորություն: 

o Խուսափեք մարդաշատ վայրերից և հնարավորության դեպքում ուրիշներից 

պահպանեք առնվազն 2 ձեռքերի երկարությամբ հեռավորություն (մոտ 6 ոտնաչափ): 

o Եթե ձեզ հետ բերել եք փոքր երեխաներ, նրանց պահեք ձեր կողքին, որպեսզի նրանք 

հեռու լինեն մյուսներից: 
 

Պահպանեք ձեռքերի լավ հիգիենա: 

o Հաճախակի լվացեք ձեր ձեռքերը օճառով և ջրով կամ օգտագործեք առնվազն 60% 

ալկոհոլ պարունակող ձեռքերի ախտահանիչ: 

o Խուսափեք կեղտոտ ձեռքերով ուտելուց և ձեր դեմքին դիպչելուց: 
 

Ընտրեք բացօթյա զբաղմունքներ՝ ավելի լավ օդի հոսքով: 

o Օրինակ՝ դրսում ճաշելիս ընտրեք բացօթյա նստատեղերով վայր: Մարզվելիս, եթե 

հնարավոր չէ մարզվել բացօթյա տարածքում, ընտրեք օդի լավ հոսքով փակ 

տարածքներ: 

 
 

Իմանալու համար ավելին այն մասին, թե ինչպես նվազեցնել ձեզ սպառնացող վտանգը և 

դանդաղեցնել COVID-19-ի տարածումը, ներառյալ՝ որ իրավիճակներն են ավելի 

վտանգավոր, այցելեք՝ http://ph.lacounty.gov/reducerisk: 

 

Պատվաստումը COVID-19-ից պաշտպանվելու լավագույն 

տարբերակն է: 

 

Պատվաստումներն անվճար են և հասանելի են 12 տարեկան և ավելի 

բարձր տարիքի յուրաքանչյուր անձի համար՝ անկախ ներգաղթի 

կարգավիճակից: Պատվաստանյութերը լայնորեն հասանելի են Լոս 

Անջելեսի Շրջանում՝ առանց նախնական ժամադրման: 

Տանը պատվաստումները հասանելի են տունը լքել չկարողացող 

անձանց համար: 

 
 

Այցելեք VaccinateLACounty.com և սեղմեք <<Ինչպես Պատվաստվել>>՝ ձեզ 

մոտիկ պատվաստման վայր գտնելու համար կամ զանգահարեք 

Հանրային Առողջապահության Պատվաստումների Զանգերի 

Կենտրոն` 833-540-0473 հեռախոսահամարով, որը գործում է ամեն օր` 

առավոտյան 8:00-ից երեկոյան 8:30: 

 

http://www.publichealth.lacounty.gov/
http://www.publichealth.lacounty.gov/
http://publichealth.lacounty.gov/acd/docs/reducingriskArmenian.pdf
http://www.vaccinatelacounty.com/
http://publichealth.lacounty.gov/acd/ncorona2019/vaccine/hcwsignup/
tel:1-833-540-0473

